
	AFRIKAANS EERSTE TAAL  HG

(Tweede Vraestel)

	GAUTENGSE DEPARTEMENT VAN ONDERWYS

SENIORSERTIFIKAAT-EKSAMEN

AFRIKAANS EERSTE TAAL HG

(Tweede Vraestel: Letterkunde)

TYD: 3 uur

PUNTE: 100



	· Lees die instruksies by elke vraag goed deur en beantwoord die vrae soos aangedui by elke afdeling en vraag.

· Algemene taalversorging is belangrik.

· Moenie die lengte van die paragraaftipe vrae oorskry nie.

· Netjiese werk sal in jou guns tel.


	


	AFDELING A
POËSIE
	


	ONVOORBEREIDE GEDIG (VERPLIGTEND)

Beantwoord Vraag 1 of Vraag 2 


Vraag 1: Toe jy kind was (Kontekstuele vrae)


bl 3–4

OF


Vraag 2:  Toe jy kind was (Paragraaftipe Vraag)

bl. 4
	


	VOORGESKREWE GEDIGTE

Beantwoord enige TWEE van die volgende voorgeskrewe gedigte:

Vraag 3:  Die Here het gaskommel




bl. 4–6

Vraag 4:  Met ŉ bossie bergblomme




bl. 6–7

Vraag 5:  Treursang vir van der Merwe



bl. 7–8

Vraag 6:  Stad in die mis





bl. 9–10
	


	AFDELING B
DRAMA
	


	Die Keiser:  Bartho Smit
	


	Beantwoord slegs EEN vraag in hierdie afdeling.

L.W.
Indien jy hier die kontekstuele vrae beantwoord het, MOET jy die 
paragraaftipe vraag in Afdeling C beantwoord.


Indien jy die paragraaftipe vraag hier beantwoord het, MOET jy die 
kontekstuele vrae in Afdeling C beantwoord.


Vraag 7:  Kontekstuele vrae




bl. 10–12


Vraag 8:  Paragraaftipe vraag



bl. 12
	


	AFDELING C
ROMAN
	


	Beantwoord slegs EEN vraag in hierdie afdeling.

L.W.
Indien jy die kontekstuele vrae in Afdeling B beantwoord het, MOET jy nou die 
paragraaftipe vraag beantwoord.


Indien jy die paragraaftipe vraag in Afdeling B beantwoord het, MOET jy nou 
die kontekstuele vrae beantwoord.


Vraag 9:    By Fakkellig (Kontekstuele vrae)


bl. 13–15


Vraag 10:  By Fakkellig (Paragraaftipe vraag)


bl. 15


Vraag 11:  Fiela se kind (Kontekstuele vrae)


bl. 16–18


Vraag 12
:  Fiela se kind (Paragraaftipe vraag)


bl. 18


Vraag 13:  Kringe in ŉ Bos (Kontekstuele vrae)


bl. 18–21


Vraag 14:  Kringe in ŉ Bos (Paragraaftipe vraag)


bl. 21


Vraag 15:  Toorberg (Kontekstuele vrae)


bl. 21–23


Vraag 16:  Toorberg (Paragraaftipe vraag)


bl. 23


	


	AFDELING A
ONVOORBEREIDE GEDIG

VERPLIGTEND
	


	BEANTWOORD VRAAG 1 of VRAAG 2.
	


	VRAAG 1

KONTEKSTUELE VRAE
	


	Lees die onderstaande gedig, Toe jy kind was – N.P. van Wyk Louw, aandagtig deur en beantwoord die daaropvolgende vrae.
	


	1

5

10

15
	Toe jy kind was

Toe jy kind was, het jy gedink:

daar sal groot dinge kom uit my,

groot dinge, grotes en goeies –

soos ’n seun moet dink, natuurlik.

En: die groot is gesplits, én die goeie, 

nou: 

en in plaas van net groot en net goed,

het daar verskriklikheid en eenvoud

en boosheid en eenvoud

en eenvoud en nederigheid

- gespikkelde sampioene,

deur die teer, uit die teer van die straat,

keiserlik rooi en wit

by die breuk uit wat jy is, kom peul.

Die aarde is nie eenvoudig.

N.P. van Wyk Louw


	


	1.1
Watter funksie verrig die dubbelpunt in reël 1?
	(1)


	1.2
Watter verwagting het die spreker as kind van die volwasse lewe gekoester?
	(2)


	1.3
Haal die woord aan wat bewys dat hy naïef genoeg was om dié verwagting 
as 
vanselfsprekend te aanvaar.
	(1)


	1.4
Watter ander TWEE eienskappe staan egter in skrille kontras met dít wat hy 
van die volwasse lewe verwag het?  Skryf slegs die TWEE woorde neer.
	(2)


	1.5
Watter ooreenkoms is daar tussen die gespikkelde sampioene (r. 11) en die 
volwasse mens?
	(1)


	1.6
Benoem die beeldspraak wat effektief in reël 12 aangewend word.
	(1)


	1.7
Skryf slegs EEN woord neer wat daarop dui dat die boosheid in die mens wel 
onbeheers kan voorkom.
	(1)


	1.8
Soos afgelei kan word uit die gedig, is ’n kind se lewe eenvoudig.  Hoe sou jy 
die volwassene se lewe kortliks beskryf?
	(1)

[10]


	OF
	


	VRAAG 2

PARAGRAAFTIPE VRAAG
	


	Toe jy ’n kind was, het jy ook gedroom oor die goeie en die groot dinge wat jy in jou lewe as volwassene kan bereik.

Bespreek in 100 – 120 woorde EEN of TWEE van hierdie kinderdrome en sê of dit op die vooraand van jou volwasse lewe nog moontlik is om hierdie droom te verwesenlik, al dan nie.

Voer redes aan om jou bespreking te ondersteun.
	(10)

[10]


	VOORGESKREWE GEDIGTE
	


	Kies enige TWEE van die volgende vier vrae.
	


	VRAAG 3
	


	Lees die onderstaande gedig, Die Here het gaskommel – Adam Small, aandagtig deur en beantwoord die daaropvolgende vrae.
	


	1

2

3

4
	Die Here het gaskommel
Lat die wêreld ma’ praat pêllie los en vas

’n sigaretjie en ’n kannetjie Oem Tas

en dis allright pêllie dis allright

ons kannie worry nie
	


	5

6

7

8

9

10

11

12

13

14

15

16

17

18

19

20
	’n sigaretjie en ’n kannetjie Oem Tas

en ’n lekker meid en lekker anner dinge

oe!

lat die wêreld ma’ praat pêllie los en vas 

wat daarvan

wat daarvan

wat maak dit saak

soes die Engelsman sê it cuts no ice

die Here het gaskommel

en die dice het verkeerd geval vi’ ons

daai’s maar al

so lat hulle ma’ sê skollie pêllie

nevermind

daar’s mos kinners van Gam en daar’s kinners van Kain so dis allright pêllie dis allright

ons moenie worry nie

Adam Small


	


	3.1 Kies die woord wat nie pas nie.  Skryf slegs die letter langs die vraagnommer.

Die stemming/atmosfeer van die gedig word gekenmerk deur
	


	A. bitterheid.

B. sarkasme.

C. tevredenheid.

D. opstandigheid.
	(1)


	3.2
Wat word deur die titel van die gedig gesuggereer?
	(2)


	3.3
Reël 1 verraai ’n ondertoon van ongelukkigheid.  Waaroor praat die wêreld 
wat die spreker so ongelukkig maak (r. 1)?
	(1)


	3.4
Reël 2 word in strofe 2 herhaal.  Watter funksie verrig die herhaling?
	(2)


	3.5
Watter houding word weerspieël deur ons kannie worry nie (r. 4)?
	(1)


	3.6
Verduidelik kortliks in EEN sin die alleenplasingstegniek van oe! (r. 7).
	(2)


	3.7 Watter emosie word weerspieël deur die herhaling van wat daarvan 


(r. 9 en 10)?
	(1)


	3.8
Reken jy die verwysing hier na kinners van Gam en daar’s kinners van Kain 
(r. 18) is funksioneel?  Verduidelik in EEN kort, bondige sin.
	(2)


	3.9
Gee die Standaard-Afrikaanse woord vir pêllie (r. 19).
	(1)


	3.10
As jy die streekdialek (spreektaal) in ag neem, waar dink jy, sal hierdie tipe 
spreker gevind word?
	(1)


	3.11
Waarom kan ons sê dat die laaste twee reëls van die gedig ironies is?
	(1)

[15]


	OF
	


	VRAAG 4
	


	Lees die onderstaande gedig, Met ’n bossie bergblomme – Breyten Breytenbach, aandagtig deur en beantwoord die daaropvolgende vrae.
	


	1

2

3

4

5

6

7

8

9

10

11

12

13

14

15

16

17
	MET ’N BOSSIE BERGBLOMME
nederige blomme van ’n vreemde berg

vir jou verjaardag

sodat jy berghelder kan lag

en jou hande kan klap by die venster

pers blomme – die angeliere van dwerge –

om ons huis se skaduwees te terg

skurwe klein kelkies van kyk

wat die wind en die vog in hul dra

hulle brand net vir jou

want jy is mos jarig

hulle geur net vir jou

hulle berge soet geur

oeillets d’u poète: klein oë van die digter,

en as jy lank genoeg daarín kan kyk

sal hulle nog dieper en vuriger blom, verryk

tot die vlerke waarmee jy óór skaduwees gaan vlieg

na die vreemde dinge deur die venster

Uit: Die huis van die dowe (Human & Rousseau)


	


	4.1 Die woorde bossie (titel) en nederige (r. 1) impliseer dat die blomme nie baie duur is nie.  Tog weet die spreker dat dit baie vir sy geliefde sal beteken.

Haal ’n frase uit strofe 1 aan om die stelling te ondersteun.
	(1)


	4.2
Wat word gesuggereer deur by die venster (r. 4) ten opsigte van die 
aangesprokene se beweeglikheid?
	(2)


	4.3
Watter funksie verrig die parentese in reël 5?
	(1)


	4.4
Watter dieper (simboliese) betekenis kan skaduwees (r. 6) moontlik hê?
	(1)


	4.5
Haal ’n voorbeeld van elk van die volgende beeldspraak aan:
	


	4.5.1 ’n Metafoor uit strofe 1

4.5.2 Personifikasie uit strofe 2.
	(1)

(1)


	4.6
Die blomme sal die geliefde (vrou) gelukkig maak.  Watter effek sal die vrou 
egter op die blomme hê? Bestudeer reël 13 tot 17.  Haal dan net die betrokke 
reël(s) aan.
	(1)


	4.7
Wat word geïmpliseer met berge soet geur (r. 12)?
	(1)


	4.8
Omskryf reël 13 in jou eie woorde.
	(1)


	4.9
Spreek jou uit oor die funksionaliteit van die akuutteken in óór (r. 16).
	


	4.10 Vreemde berg (r. 1) sluit aan by vreemde dinge (r. 17).

Voltooi:  Die berg word dus simbool van __________.
	(1)


	4.11
Die spreker bring vir sy geliefde blomme as teken (simbool) van sy liefde.  
Volgens die laaste strofe (veral reël 16) word die blomme egter ook simbool 
van _____________.
	(1)


	4.12
Veronderstel dis jou verjaarsdag en jy mag jou eie blomme kies.
	


	4.12.1 Watter tipe (soort) blomme sal jy kies?

4.12.2 Waarom sal jy juis hierdie tipe blomme kies?
	(1)

(1)

[15]


	OF
	


	VRAAG 5
	


	Lees die onderstaande gedig, TREURSANG VIR VAN DER MERWE – Uys Krige, aandagtig deur en beantwoord die daaropvolgende vrae.
	


	1

2

3

4

5

6

7

8

9

10

11

12

13

14

15

16

17

18

19
	TREURSANG VIR VAN DER MERWE

(met die nuusberig, by die ontbyttafel, van ’n onbekende se dood)
Ek merk

mnr. Honor Sint Marnix van der Merwe

het voorverlede awend in die kerk

gestik, gestuiptrek en skielik toe gesterwe.

Die krantberig se taalgebruik is ietwat stroef-verhewe:

in die tempel van God gisteraand presies om kwart-oor-sewe

het hy die Ewigheid aanvaar in ruil vir hierdie tranedal, die


beslommernisse van hierdie lewe.

Ek hoop

sy familiebetrekkinge gedra hulle, is nie so gemeen

om reeds te stribbel oor wie sy kis sal koop,

en dat sy weduwee ’n tyd lank eerbiediglik sal ween;

dat om sy graf sal dring ’n bonte skare

om hom vaarwel te roep, hy so oud, so sat van jare, maar wat die


Dood betref so jonk, so onervare:

vriende en maats en kennisse, sy vyande en selfs sy skuldenare.

Ek meen

hy het ’n goeie slag geslaan: hy’s ryk, hy het geërf

die lang, lang Nag oneindig om hom heen.
	


	20

21

22

23

24

25


	Vrede en rus en stilte, oplaas verlossing van sy naam het hy 






          verwerf.

Wie het ooit gedink dat hy doodgewoon moes sterwe

om die Nameloosheid van al sy voorouers, die Groot Vergetel-






heid te erwe,

Wyle mnr. Honor Sint Marnix van der Merwe?

Uit: Gedigte – Van Schaik


	


	5.1
Dui die paradoks in die titel en subtitel aan.
	(1)


	5.2
Watter EEN van die volgende woorde sal nie die stemming van die gedig die 
beste beskryf nie?
	


	A. Morbied

B. Satiries

C. Humoristies

D. Liries
	(1)


	5.3
Wat is die funksie van die subtitel in hierdie gedig?
	(2)


	5.4
5.4.1
Benoem die klankverskynsel wat ons in reël 4 aantref.


5.4.2
Watter funksie verrig hierdie klankverskynsel?
	(1)

(1)


	5.5
Elke strofe begin met ’n frase wat skerp kontrasteer met die res (langer 
versreëls) van die strofe.


Watter funksie verrig hierdie eerste frase/reël van elke strofe?
	(1)


	5.6
Haal ’n voorbeeld van eufemisme uit strofe 1 aan.
	(1)


	5.7
Noem ten minste TWEE tipiese menslike swakhede wat by bykans elke 
begrafnis waargeneem kan word, soos uitgebeeld in strofe 2.
	(2)


	5.8 Die spreker raak al hoe meer progressief betrokke.

Bewys hierdie stelling deur die progressie aan te toon.
	(1)


	5.9
Watter ander woord (in die gedig) sal Dood (r. 15) metafories kan vervang?
	(1)


	5.10
In strofe 2 word ’n universele waarheid belig, nl. dat die lewe noodwendig 
uitloop op ouderdom, liggaamlike en geestelike swakheid.


Haal die versreëls aan wat die ironiese kontras aandui.
	(1)


	5.11
Watter implikasie het die kursiefgedrukte laaste reël van die gedig?
	(2)

[15]


	OF
	


	VRAAG 6
	


	Lees die onderstaande gedig, Stad in die mis – D.J. Opperman, aandagtig deur en beantwoord die daaropvolgende vrae.
	


	1

2

3

4

5

6

7

8

9

10
	Stad in die mis
Met gespanne spier

loop ek deur die mis

want om my sluip ’n dier

onder wit duisternis;

ek hoor hom knor en in oop mote

waggel sy pilare-pote

en sy kantelende rug metaal;

op hoeke van die strate blink

sy oë bloedbelope,

en met sy hap sluit staal op staal.

D.J. Opperman


	


	6.1
Die spreker is gespanne (r. 1) wanneer hy in die stad loop.  Met watter gevoel 
sou jy gespanne kan assosieer?
	(1)


	6.2 
Voltooi die volgende deur die gepaste beeldspraak in te vul.

In reël 1 – 4 word die stad  _______ as ’n dier voorgestel wat onder die mis wegkruip.
	(1)


	6.3
Waarna verwys die mis in reël 2?
	(1)


	6.4.
Wat impliseer die spreker met om my sluip ’n dier (r. 3)?
	(2)


	6.5
Spreek jou kortliks uit (in nie meer as TWEE sinne nie) oor die 
paradoksale/kontrasterende aanwending van wit duisternis (r. 4).
	(2)


	6.6
Waarna, dink jy, verwys knor (r. 5)?  Ondersteun jou antwoord met ’n 
voorbeeld.
	(2)


	6.7 Die dier ontwikkel progressief, soos afgelei kan word uit reël 5 – 10.

Dui die funksionaliteit, al dan nie, van die ontwikkeling aan.
	(2)


	6.8
Die gedig word aangebied in die vorm van ’n tipe beeldspraak.
	


	6.8.1 Benoem die beeldspraak.

6.8.2 Ondersteun jou antwoord met ’n voorbeeld uit die gedig.
	(1)

(1)


	6.9
Die dreigende monster word as ’n genadelose dier voorgestel.  Haal die reël 
aan wat die aanname sal ondersteun.
	(1)


	6.10
Sê in ’n kort, motiverende sin of jy, as (moontlike) stadsmens, ook die stad ervaar soos die spreker in die gedig.
	(1)

[15]


	TOTAAL VIR AFDELING A:
	[40]


	AFDELING B
DRAMA
	


	L.W.
Beantwoord slegs EEN vraag in hierdie afdeling.


Indien jy die kontekstuele vrae hier beantwoord het, MOET jy die paragraaftipe 
vraag in Afdeling C beantwoord.
	


	VRAAG 7

DIE KEISER – Bartho Smit
	


	Lees die volgende uittreksel aandagtig deur en beantwoord die daaropvolgende vrae.
	


	1

2

3

4

5

6

7

8

9

10

11

12

13

14

15

16

17

18

19

20

21

22

23

24

25

26

27


	MAARSKALK:

KULTUUR:

KEISER:

KULTUUR:

KEISER:

DIPLOMAAT:

KEISER:

DIPLOMAAT:

KEISERIN:

KEISER:

KULTUUR:

KEISER:

KULTUUR:

KEISER:

KULTUUR:


	En ék ook!

Waarom sal ons u nóú skielik bedrieg?

Ek sê nié julle bedrieg my nie.  Maar as hierdie fees 

verby is, wil ek ’n slag self gaan kyk wat in die land 

aangaan.  Ek het my te lank op ánder se oë verlaat.

Ons sal so ’n ondersoek verwelkom, U Majesteit.

Die sitting is verdaag.

U Majesteit …

Wat?

Wat nou van die wonderwewers?

Ja, Majesteit.

Laat hulle inkom.

Met u verlof, U Majesteit …

Ons het gesê die wewers moet inkom!

Soos u beveel, U Majesteit.

(Kultuur gee ’n teken aan die Wag en dié verdwyn na buite.  Dan kom die twee Wewers binne: die Wewer, styf en formeel, met swaelstertpak en pluiskeil; en dartelend langs hom, Tiengelieng met net ’n sjoebroekie en ’n bostuk aan.  Sy skok die Hof.)

Oë weg!

(Almal ruk hul gesigte weg van die Wewers af.  Die Nar hou sy hande voor sy oë, maar loer deur sy vingers.)

(sonder om sy gesig na die Wewers te draai):  Bedek die vrou 

se naaktheid!

(Die Wewers kyk onbegrypend na die mense met hul weggekeer-de gesigte.  Die Wag kom ingehardloop met ’n mantel en die Nar hang dit om die meisie.)


	


	28

29

30

31

32

33

34

35

36

37

38
	HOFNAR:

KULTUUR:

MAARSKALK:

TIENGELIENGHOFNAR:

WEWER:
	My Kroon kan nou maar kyk.  Dis nog net haar gesig

wat kaal is.

(Almal kyk.  Die Wag gaan terug na die deur.)

Hoe dúrf jy nakend voor ons Majesteit verskyn, Da-

me?!

Skandalig!

Ek is nié nakend nie!  Ek hét klere aan!  Kýk!

(as sy haar mantel wil oopgooi om vir hulle te wys):  Wag, Bokkie, wag; hou toe.  Ons Hof het ’n kleintjie dood aan 

mooi lywe.

Die dame het haar werkskostuum aan, U Majesteit.


	


	7.1
Wat is so ironies aan Kultuur se vraag in reël 2?
	(1)


	7.2
Wat is funksioneel omtrent die gebruik van die akuutteken in nóú (r. 2)?
	(1)


	7.3
Die Keiser troos homself in reël 3.  Tot watter besef (vergelyk nié (r. 3)) kon hy 
dalk moontlik gekom het?  Haal ’n reël aan om jou antwoord te ondersteun.
	(2)


	7.4
Dink jy die verwysing hier na oë (r. 5.) is funksioneel?  Verduidelik kortliks.
	(2)


	7.5
Watter EEN woord sal jy gebruik om Kultuur se houding in reël 6 te beskryf, 
wetende dat hulle die Keiser bedrieg?
	(1)


	7.6
Noem TWEE moontlike redes waarom Kultuur dié houding in reël 6, 
aanneem.
	(2)


	7.7
Watter funksies verrig die ellips in reël 8?
	(1)


	7.8
Waarom is dit juis Diplomaat wat die wonderwewers aan die hof voorstel?
	(1)


	7.9
Kultuur wil nie die wonderwewers onmiddellik laat inkom nie.  Wat sou sy rede 
hiervoor wees?
	(1)


	7.10
Hoe verskil die ellips in reël 13 met dié in reël 8?
	(1)


	7.11 Die binnekoms van die wewers kan beskryf word as die motoriese moment.

In watter DRIE opsigte bring hulle beweging aan die daaropvolgende gebeure in die drama?
	(3)


	7.12
Watter TWEE kontraste is duidelik waarneembaar tussen Wewer en 
Tiengelieng?
	(4)


	7.13
7.13.1
Lees weer reël 21 – 22 aandagtig deur.



Watter afleiding t.o.v. Nar se karakter kan jy maak?
	(1)

	7.13.2 
Die res van die hof weier om na die wewers te kyk.

Watter simboliese waarde verkry hulle weggekeerde gesigte t.o.v. die volk?
	(1)


	7.14
Watter funksionaliteit verrig die vrou se naaktheid (r. 23 – 24)?
	(1)


	7.15
Waarom, dink jy, begryp die wewers nie die weggekeerde gesigte nie? (r. 25 – 26)
	(1)


	7.16
Watter gebeurtenis teen die einde van die drama ironiseer Kultuur se 
uitbarsting in reël 31?
	(1)


	7.17
Watter EEN van die onderliggende temas lig Tiengelieng uit met haar 
spreekbeurt in reël 34 t.o.v. die wonderkostuum wat hulle vir die Keiser maak?
	(1)


	7.18
Omskryf die uitdrukking ’n kleintjie dood aan mooi lywe (r. 36 – 37) in jou eie 
woorde.
	(1)


	7.19
Watter DRIE rolle vertolk die wewer, soos dit ook later blyk in die drama?
	(3)

[30]


	VRAAG 8

PARAGRAAFTIPE VRAAG
	


	8.1
“My Kroon is glo ’n idealis en ’n dromer.”
	


	
Alhoewel die Keiser goeie bedoelinge t.o.v. sy volk (om hulle te voed en te klee) gehad het, het hy nooit daadwerklik opgetree om die welstand van sy volk te verseker nie.  Bespreek in 200 – 250 woorde hoe elkeen van die volgende karakters bygedra het tot die Keiser se ondergang:
	


	· Die Keiser self

· Diplomaat

· Wewer

· Maarskalk

· Kultuur
	(20)


	8.2
Bespreek in 100 – 120 woorde die positiewe en negatiewe konnotasies wat 
geheg word aan die volgende in die drama:
	


	· Goud

· Klere
	(10)

[30]


	TOTAAL VIR AFDELING B:
	[30]


	AFDELING C
ROMAN
	


	L.W.
Beantwoord slegs EEN van die volgende VIER vrae oor die roman wat jy 
bestudeer het.  Indien jy die kontekstuele vrae in Afdeling B beantwoord het, 
MOET jy die paragraaftipe vraag oor die roman wat jy bestudeer het, 
beantwoord.


Indien jy die paragraaftipe vraag in Afdeling B beantwoord het, MOET jy die 
kontekstuele vrae oor die roman wat jy bestudeer het, beantwoord.
	

	
	


	VRAAG 9
	


	BY FAKKELLIG – Karel Schoeman
	


	Lees die onderstaande uittreksel noukeurig deur en beantwoord die daaropvolgende vrae.
	


	1

5

10

15
	   David slaan die deur van sy kamer agter hom toe.  En dit is hý

wat die vyand is, hý wat vannag hier onder dieselfde dak sal slaap as hulle.  Hulle weet dit egter nie, en selfs hy kan dit nog nie besef nie.  Hy is koud, maar hy kan nie op die bed bly lê onder die komberse nie, nóg kan hy slaap, alhoewel hy uitgeput is.  Hy moet opspring en heen en weer loop met verwarde stemme wat om hom deurmekaar-strengel en bly swewe, gesigte wat hy nie of nouliks kan herken.  Die nag is donker, alle dinge stil.  Wat het gebeur, wonder hy, en wat gaan hy doen?  Sal dit nie alles verbygaan met die nag, sodat die oggend weer die bekende lewe aan hom sal herstel nie?  Net voor dagbreek slaap hy vir ’n tyd onrustig, en wanneer hy wakker gemaak word deur die helder lig en singende voëls besef hy dat daar geen uitkoms is nie.  Die lewe gaan aan, en dit wat voorlê, moet hy doen.  Waarom? vra hy nog opstandig, maar die wete bly, alhoewel hy nie meer kan onthou hoe hy sy besluit bereik het nie.


	


	9.1
9.1.1
Waarom beskou David homself as die vyand (r.2.)?


9.1.2
Waarom is hierdie idée dat hy die vyand is, so ironies?
	(1)

(1)


	9.2
Wie is die hulle (r. 3)?
	(1)


	9.3
Watter EEN woord uit reël 1 – 8 bevestig dat David nie oortuig is van wat hy 
moet doen nie?
	(1)


	9.4
Lees weer reël 5 – 15.  Watter belangrike karakterontwikkeling het David 
ondergaan?
	(2)


	9.5
Watter TWEE funksies verrig die vrae in hierdie teks?
	(2)


	9.6
Haal die sin aan wat bewys dat David ook ontwikkel/verander het van 
buitestaander tot betrokkene.
	(1)


	9.7
Wat is dit wat hy moet doen (r. 14)?
	(1)


	9.8
Gee in ’n kort, verduidelikende sin die simboliese waarde wat elk van die 
volgende in die roman verkry:
	


	9.8.1 donker/duisternis (r. 8)

9.8.2 lig (r. 12)
	(1)

(1)


	9.9
In reël 15 sê David hy kan nie onthou hoe hy sy besluit bereik het nie.  


Watter insident het egter baie bygedra tot sy besluit?
	(1)

[13]


	EN
	


	Lees ook die volgende uittreksel aandagtig deur en beantwoord die daaropvolgende vrae.
	


	1

5

10

15

20
	   Die donker spoel na hom aan, golf op golf wat breek oor hom 

heen, sodat hy sy gesig verberg en met sy tande vasbyt in die kussing om nie luid uit te roep nie van verlatenheid en vrees.  Ver weg sien hy gesigte, lady Elizabeth met wuiwende vere, en ou dominee Burn-

wood, en verder nog, al die mense in die donker anderkant die af-

grond, haas verlore.  Waar is hulle, Séamas miskien vasgebind aan ’n boom om gegésel te word, Nóra en Eilís verkrag, die priester gevel deur die bajonette van die soldate – wie kan sê?  Ook húlle is vir hom verlore, soos Liam, soos Donore, soos alle plekke en dinge.

   Langsaam eb golf na golf weer stadig van hom af weg en laat hom alleen in die donker en die stilte.  Alles verlore dus, die hele lewe met sy wanordelikheid en vreugde, gedans op die maat van ’n viool, vlam-mende fakkels, twyfel en menigvuldige mislukking, alles opsy gelê soos die verwarde massa borduursy in sy moeder se naaimandjie toe hy nog ’n kind was, ’n slordige, veelkleurige bondel.

   Dus sit hy hier in sy eensaamheid, en niks het behoue gebly nie.  Geleidelik egter, terwyl hy die betekenis hiervan besef, ontstaan daar uit die wete ’n soort trots wat soos troos is.  Hý bly nog, hy wat sy keuse gedoen en dit uitgevoer het, hy wat alleen voortgaan in die duister, en geen verwyt of miskenning of mislukking kan sy poging aanraak nie, of afbreuk doen aan sy beslissing.  En was daar in werk-likheid miskien geen mislukking nie?


	


	9.10
9.10.1 
Waar bevind David hom nou?


9.10.2 
Waarom bevind hy hom daar?
	(1)

(2)


	9.11
Haal DRIE OPEENVOLGENDE WOORDE uit reël 1 – 9 aan wat die intensiteit 
van David se innerlike stryd weerspieël.
	(1)


	9.12
David dink aan ou dominee Burnwood (r. 4 – 5).  Hy het gewere by die dominee 
gaan steel en nou sien hy die dominee se gesig ver weg (r. 3–4).

Watter dieper betekenis lê in die feit dat hy juis die dominee se
	


	9.12.1 gewere gaan steel het?

9.12.2 gesig nou ver weg sien?
	(2)

(1)


	9.13
David was sy lewe lank nog ’n eensame wese.  Hoe verskil sy eensaamheid 
aan die begin van die roman van die eensaamheid wat hy nou ondervind?


(Jou antwoord mag nie vier reëls oorskry nie.)
	(3)


	9.14
Watter funksie verrig die herhaling van eensaam, alleen?
	(1)


	9.15
Skryf slegs EEN woord neer wat die stemming in die teks sal beskryf.
	(1)


	9.16
David se keuse om tot die daad oor te gaan, het vryheid vir hom as mens 
beteken.
	


	9.16.1 In watter opsig sou hy vryheid ervaar?

9.16.2 Hoekom kan die verkreë vryheid as ironies bestempel word?
	(2)

(2)


	9.17
Hoe sou jy David se vraag in reël 21 – 22 beantwoord?  Motiveer.
	(1)

[17]

	
	[30]


	OF
	


	VRAAG 10

PARAGRAAFTIPE VRAAG
	


	10.1 Tyd en ruimte (seisoene) speel ’n belangrike rol in dié roman.

Dui dit aan en bespreek in 150 – 180 woorde hoe die tyd en ruimte veral vir David raak.
	(15)


	10.2 David se karakterontwikkeling kan veral toegeskryf word aan die invloed wat ’n paar van die ander mede-karakters op sy lewe uitgeoefen het.  

Bespreek hierdie aanname in 100 – 120 woorde deur die volgende karakters in jou bespreking te betrek.  Noem duidelik in hoe ’n mate hulle bygedra het tot sy ontwikkeling.
	


	· Liam

· Alice

· Séamas Bán
	(10)


	10.3
Bespreek in 60 – 80 woorde die tema van die roman en sê hoe dit by die titel 
aansluit.
	(5)

[30]


	VRAAG 11
	


	FIELA SE KIND – Dalene Matthee
	


	Lees die onderstaande uittreksel noukeurig deur en beantwoord die daaropvolgende vrae.
	


	1

2

3

4

5

6

7

8

9

10

11

12

13
	   “Ek is Fiela Komoetie se kind, weledele heer.

Ek sweer, baas.  Die bosvrou lieg as sy sê ek is haar kind.”

   Die magistraat het van die preekstoel afgeklim en reg voor 

hom kom staan.  “Jy is nie Fiela Komoetie se kind nie.  Ek dink jy is groot genoeg om dit te besef en daarom wil ek nie hê dat jy onnodig moeilik moet wees nie.  Hiervandaan gaan jy saam

met jou ouers huis toe en ek sal gereeld laat verneem hoe dit

met jou gaan.  Eendag, wanneer jy groot is, sal jy my kom op-soek om my te bedank vir hierdie dag.

   “Ek is Fiela Komoetie se kind, baas, ons is nie kaalgatte nie, baas, ek sweer.  Ek het vyf sjielings om dit te wys.”  Hy het alles verkeerd gesê omdat hy so vinnig moes praat, want die magi-straat was op pad deur toe.  “Baas, asseblief.”


	


	11.1 Stem jy saam met Benjamin dat hy Fiela Komoetie se kind is (r. 1)?

Motiveer jou antwoord.
	(1)


	11.2
Hoe word Benjamin se woorde in (r. 2) aan die einde van die roman 
bewaarheid?
	(2)


	11.3
Om watter rede was Elias van Rooyen bly dat Lukas as hul kind uitgeken was?
	(2)


	11.4
Die magistraat het sy woord gehou en gereeld na Benjamin se welstand 
verneem (r. 7). Het hy egter agter die waarheid gekom?  Motiveer jou 
antwoord.
	(2)


	11.5 Het Benjamin wel die magistraat opgesoek om hom te bedank (r. 9)?

Gee slegs EEN woord wat Benjamin se gevoelens sal beskryf toe hy uiteindelik agter die waarheid gekom het.
	(1)


	11.6
Watter verskuilde boodskap lê opgesluit in Lukas se woorde ons is nie 
kaalgatte nie (r. 10)?
	(1)


	11.7
11.7.1
Watter betekenis verkry die vyf sjielings (r. 11) vanuit hierdie 


gebeure  vir Benjamin?


11.7.2 
Aan die einde van die verhaal haal Benjamin dieselfde vyf sjielings 

uit sy sak en wys dit aan Fiela.  Watter simboliese waarde kan 


moontlik hieraan geheg word?
	(1)

(2)


	11.8
Skryf slegs EEN woord neer wat Benjamin se innerlike stryd sal beskryf as hy 
sê Baas, asseblief (r. 13).
	(1)

[13]


	EN
	


	
Lees ook die volgende uittreksel aandagtig deur en beantwoord die 
daaropvolgende vrae.
	


	1

2

3

4

5

6

7

8

9

10

11

12

13

14

15

16

17

18

19

20

21

22
	   Haar lyf was teen hom en hy het syne voel antwoord gee.  

Was hy van sy verstand af?  Hy het haar van hom af weggestoot, maar sy wou nie wegbly nie.  Sy het haar vingers deur syne gevleg en met sy hand gespeel soos ’n kind wat tevrede is.

   “Waar die duiwel kom jy vandaan?”  Hy het met haar geraas

om sy verwarring weg te steek.

   “Ek soek jou al dae lank.  Ek het begin glo dat jy seker maar weg is … Jy gee my verniet jou kwaai kyk, ek het nie verbrou

nie.  Nie te erg nie.”

   “Die laaste wat ek van jou gehoor het, was by miss Weather-bury toe jy sommer weer net aangeloop het.  Vir wat het jy dit gedoen?

   “Maar jý het dan gesê ek moet vir Pa loop sê jy kom nie weer terug nie!”  het sy hom verwyt.  “Jy’t my dan gestuur.  Ek het toe maar net ’n bietjie langer in die Bos gebly.  Dis al.”

   Iets het vir hom gesê dat dit nie by die huis was nie.  “Waar in die Bos?”

   “By die ou plek.”  Sy het sy hand gelos en weggedraai.  “Dis nie meer soos eers nie, Lukas.  Die mondfluitjie is vals geroes, 

die bottels is vuil en van die torre ingeneem – ek het hulle toe maar begrawe.  Miskien gaan ek ook nie weer terug Bos toe

 nie.”


	


	11.9
Waarom kan ons sê dat reël 1 ’n nuwe wending in Lukas se lewe 
teweeggebring het?
	(2)


	11.10
Verduidelik in jou eie woorde en in EEN kort sin waarom Was hy van sy 
verstand af ?  (r. 2) kursief gedruk is.
	(1)


	11.11
Watter TWEE frases in die eerste paragraaf kan moontlik daarop dui dat Nina 
dieselfde oor Lukas gevoel het?
	(2)


	11.12
Miss Weatherbury het ’n belangrike rol in Nina se lewe gespeel.  In watter 
mate het sy bygedra tot Nina se positiewe karakterontwikkeling?
	(2)


	11.13
11.13.1
Wat het Lukas laat besluit om nie weer terug huis toe te gaan nie 


(r.13 – 14)?


11.13.2
Waarom was dit vir hom so maklik om weg te breek?  Noem ten 


minste TWEE redes.
	(1)

(2)


	11.14
Watter ooreenkoms is daar tussen Nina en die Bos, soos waargeneem uit 
Lukas se perspektief?
	(1)


	11.15
Die Bos het vir Nina meer beteken as net ’n speelplek.


Verduidelik die stelling in ’n kort sin.
	(1)


	11.16
Behalwe sy liefde vir Nina, het sy nog ’n ander belangrike rol in Lukas se lewe 
gespeel.  Verduidelik kortliks.
	(2)


	11.17
In watter opsig kan ons sê dat Nina se optrede en woorde in die laaste 
paragraaf betekenisvol is?
	(1)


	11.18 Sou jy die slot van die roman enigsins anders wou gehad het?

Motiveer jou antwoord in EEN kort sin.
	(2)

[17]


	
	[30]


	OF
	


	VRAAG 12

PARAGRAAFTIPE VRAAG
	


	12.1 Fiela en Elias kom voor as die sterk persone in hul onderskeie huishoudings, tog staan Fiela in die Komoetie-huishouding in skerp kontras met Elias in die Van Rooyen-huishouding.

Vergelyk in 100 – 150 woorde dié TWEE se optrede en karaktertrekke binne gesinsverband.
	(10)


	12.2
Benjamin/Lukas word in sy jong lewe teen sy sin aan verskeie geografiese 
ruimtes blootgestel, elke keer met verreikende gevolge op sy 
karakterontwikkeling.


Bespreek in 200 – 250 woorde hoe elk van die volgende geografiese ruimtes 
funksioneel t.o.v. Benjamin/Lukas se lewe en karakter inwerk:
	


	· Lange Kloof

· Die Bos

· Die see
	(20)

[30]


	VRAAG 13

KRINGE IN ’N BOS – Dalene Matthee
	


	Lees die onderstaande uittreksel aandagtig deur en beantwoord die daaropvolgende vrae.
	


	1

2

3

4

5
	   Veronderstel die Pictor was aan anker lig?  kom koggel die

vraag weer by hom.  Sou hy sy rug op Maska gedraai het?  Op Oupoot?

   Toe hy ’n man geword het en seunstyd se drome vervaag

het, het ’n soort respek, ’n intense bewustheid van die ou partri-
	


	6

7

8

9

10

11

12

13

14

15
	arg van die Bos die plek van drome ingeneem.  Nee – dit was meer: daar was iets tussen hom en Oupoot wat die grootste nugterheid van denke nie kon ontken nie.  Geen houtkapper of sy kind of enige bewoner van die Bos onderskat ooit die gevaar wat in ’n grootvoet skuil nie.  Eeue se haat vir die mens skuil in elkeen van hulle; vir die mens wat die geweer dra wat die 

warm lood in die skurwe lyf laat inkwes om daar te sweer

totdat hy besete van die pyn na die diepste klowe vlug en daar

in vernedering gaan sterf.  Soms heel die wonde.  Soms is die

lood genadig en tref dit waar die dood gouer kom.


	


	13.1
In reël 1 (eerste paragraaf) word die vraagtegniek aangewend.  Waarom kan 
ons sê dat die tegniek effektief aangewend word?  Verskaf TWEE redes.
	(2)


	13.2
As buitestaander was Saul tog baie keer gekonfronteer met keuses.  Reël 1 – 3 
weerspieël ’n keuse wat hy gemaak het.  Gee elke keer TWEE duidelike redes 
waarom Saul nie sy rug op
	


	13.2.1 Maska en

13.2.2 Oupoot sou keer nie.
	(2)

(2)


	13.3
Reël 4 – 6 maak melding van die droommotief.  Saul reken sy seunsdrome het 
vervaag (r. 4) en _____ het die plek van drome ingeneem.


Gee telkens, t.o.v. Saul se lewe, EEN voorbeeld van die volgende:
	


	13.3.1 Saul beleef die lewe as ’n droom

13.3.2 ’n Ontnugterde droom

13.3.3 ’n Vernietigde droom

13.3.4 ’n Droom wat bewaarheid is.
	(4)


	13.4
Gee ’n gepaste sinoniem vir patriarg (r. 5 – 6).
	(1)


	13.5
Omskryf reël 7 – 8 in jou eie woorde.
	(2)


	13.6
Gee TWEE redes waarom Bos (r. 6) met ’n hoofletter gespel word.
	(2)


	13.7
Om watter rede word daar op Oupoot jag gemaak?
	(1)


	13.8 Watter beskuldiging teen die mens lê verskuil in reël 10 – 14?

Skryf net EEN woord neer.
	(1)


	13.9
Waarom beskou Saul dit as ’n vernedering as ’n olifant sterf a.g.v. die feit dat 
hy geskiet is?
	(1)

[18]


	EN
	


	Lees ook die onderstaande teks aandagtig deur en beantwoord die daaropvolgende vrae.
	


	1

2

3

4

5

6

7

8

9

10

11

12

13

14

15

16

17

18

19

20

21

22

23

24

25
	   “Hulle was eerste in die Bos,” het hy in sy magteloosheid die eerste ding wat in sy kop gekom het, gegryp.  “Hulle het nêrens anders om heen te gaan nie!”

   Jozef het hom uitdagend aangegluur.  “Nou gaan jy seker 

kom sê die Bos belang aan húlle.”

   “Jy is net so blind soos al die ander!  Wat dink jy gaan julle onder die hout wegsteek as die grootvoete uitgeskiet is?”

   Jozef het stadig opgestaan.  “Jy sal vir húlle staan en keer, maar nie vir ons nie, nè?  Vir elke boom wat ons afkap, wil jy begrafnisklok lui.  Alles wat Harison sê, trek na jou harsings toe en dan kom staan jy by ons daaroor en sanik!  Hoekom loop 

word jy nie een van Harison se onnosel spaaiers nie?  Dan kan 

jy mos lekker loop gorrel oor waar ons kap as ons konsuis nie mag kap nie!  Sê sommer waar ons wippe ook lê!”

   “Jy’s dom, Jozef?”  Dit het gevoel of hy skielik op die rand van 

’n afgrond staan en blindelings gaan spring.  “Jy sal jou enigiets laat aanlap en saam met al die ander ’n pad loop wat nêrens heen gaan nie, en jy sal dit nie eers agterkom nie! Maar ek sê nou vir julle, ék loop nie langer in ’n pad wat nêrens uitkom nie.”

   Oorkant die vuur het sy pa stram orent gekom.  Die vlamme 

het oor sy gesig gedans en sy oë was wild onder die ruie winkbroue.

   “Wat het jy daar gesê?”

Hy kon nie meer omdraai nie.  “Ek wil nie langer nêrens heen 

loop nie, Pa.”


	


	13.10 Watter TWEE woorde in die teks weerspieël Saul se emosies 


(innerlike konflik)?
	(2)


	13.11
Na wie verwys die húlle (r. 1)?
	(1)


	13.12
Vervang belang (r. 5) met ’n Standaard-Afrikaanse woord.
	(1)


	13.13 Vir elke boom wat ons afkap, wil jy begrafnisklokke lui (r. 9 – 10).

Hoe het Meulbos gelyk nadat die houtkappers met hom klaar was?
	(1)


	13.14
Haal TWEE gedeeltes aan wat daarop dui dat Saul se mense dink hy is nie 
meer een van hulle nie.
	(2)


	13.15
Skryf net EEN woord neer wat Josef se karakter in reël 16 – 18 uitlig.
	(1)


	13.16
Haal slegs die betrokke woorde aan wat die intensiteit van Joram se emosies 
weerspieël.
	(1)


	13.17
Wat was die gevolg van Saul se opstand teen die uitbuiting van die 
houtkappers deur die houtkopers?
	(1)


	13.18
Hoe het reël 24 – 25 bygedra tot Saul se karakterontwikkeling?
	(2)

[12]


	
	[30]


	OF
	


	VRAAG 14

PARAGRAAFTIPE VRAAG
	


	14.1 Die hoofletter B in die Titel Kringe in ’n Bos beklemtoon die belangrikheid van bos in die verhaalgebeure.  Dit word geteken as die milieu waarin mense (karakters) en diere optree.

Bespreek bogenoemde stelling in 200 – 250 woorde deur van die volgende afleiers gebruik te maak:
	


	· Saul as boskind

· Die Bos as leefplek

· Die Bos as geïsoleerde kring

· Saul as beskermer van die Bos

· Die Bos en goud
	(20)


	14.2
Die roman Kringe in ’n Bos kan beskryf word as ’n uitstekende 
spanningsverhaal.  Bespreek in 100 – 120 woorde uiterlike botsings wat bydra 
om spanning te behou aan die hand van die volgende:
	


	· Houtkapper vs. houtkoper

· Saul en die gouddelwers

· Saul en Mac Donald
	(10)

[30]


	VRAAG 15
	


	TOORBERG – Etienne van Heerden
	


	Lees die onderstaande uittreksel en beantwoord die daaropvolgende vrae.
	


	1

2

3

4

5

6

7

8

9

10
	   “OuAbel Moolman van Toorberg se Moolmans.  Jy kan maar terug-

keer na jou regbank, meneer die magistraat, want ons distrik het van

die oerdae vir sy eie sondes leer sorg.”

   Die magistraat dink ’n oomblik aan die verhale wat hy gehoor het

voordat hy hierheen gekom het.  Dit is ’n koorsige wêreld dié.  Helder

oordag het die mense hard geboer, want dit is ’n veeleisende wêreld

wat bloed uit ’n klip kan trek.  Maar in die wilde, donker nagte wat oor die uitgestrekte velde daal, en in die warm somerdae wanneer jou brein in jou harspan lê en broei, loop waarheid en verdigsel, geskiedenis en toekoms, en lewe en dood deurmekaar.
	


	11

12

13

14

15

16

17

18

19

20

21

22

23

24

25

26

27

28
	   Die magistraat vryf aan sy stompie en vra bedaard:  “Hoe sien u die Reg, meneer Moolman?”  Waarop OuAbel die verdoemenis op die Regbank afsweer, sodat die magistraat moet vra:  “Weet u dat dit ’n misdaad is om só teen die Bank te praat?”  OuAbel se karwats bly ongeduldig teen sy kamaste speel.  Hy was nie net van nature ongedul-dig nie, maar hy is nou ooglopend haastig om die saak af te handel en na sy lêplek terug te keer.

   “Magistraat!” roep hy uit.  “Jy sal vind dat dit nie in jou broek sit om

reg of verkeerd oor die Stam van Abel uit te spreek nie.  Daarvoor lyk jy vir my alte armsalig.”  Toe die magistraat nie antwoord nie, gaan hy voort.  “Gaan eerder na die hof en stuur die donnerse veediewe wat die wêreld so pla in hulle moer!”

Hy dink aan die vingerbeentjie.  Hy weet min van sy vader; net dat

hy mank was.  Lief vir boeke, maar hy’t nooit die geleentheid gehad om sy studie te voltooi nie.  Glo uit ’n goeie familie, het sy moeder altyd vertel.  En mank, van kindsbeen af.

   Dis my aarde soveel as julle s’n, dink hy met die stamboek op sy 

skoot.  My uitspraak sal soveel julle s’n wees as myne.


	


	15.1
OuAbel Moolman is lankal oorlede.  Noem ten minste TWEE redes in twee 
kort aparte sinne waarom hy as’t ware uit die graf opgestaan het en in hierdie 
uittreksel figureer.
	(4)


	15.2 In reël 2 – 3 sê OuAbel dat ons distrik van die oerdae vir sy eie sondes leer sorg het.

Gee EEN bewys uit die roman wat hierdie stelling sal ondersteun.
	(1)


	15.3
Om watter rede het die magistraat Toorberg kom besoek?
	(1)


	15.4
Sonde(s) is ’n deurlopende motief in die roman.  Verklaar nou reël 3 in jou eie 
woorde.
	(2)


	15.5
Bewys jou antwoord in Vraag 15.4 hierbo met ’n voorbeeld uit die roman.
	(2)


	15.6
Watter belangrike afleiding kan gemaak word uit die verband tussen die titel 
Toorberg en reël 4 – 10?
	(2)


	1.5.7 
Die magistraat vryf aan sy stompie (r. 11).

Watter ironie lê opgesluit in dié gebrek van die magistraat?
	(2)


	15.8
Gee ’n gepaste sinoniem vir karwats (r. 14).
	(1)


	15.9
Watter kontras kan jy aflei tussen die houding (geaardheid) van die magistraat 
teenoor dié van OuAbel?
	(2)


	15.10
Waarna verwys lêplek (r. 17)?
	(1)


	15.11 Wat dink OuAbel van die magistraat as hy vir hom sê 


dit sit nie in jou broek …. nie (r. 18 – 19)?
	(2)


	15.12 Wat word geïmpliseer deur OuAbel se verwysing na die Stam van Abel 


(r. 19)?
	(2)


	15.13 Waaraan spesifiek herinner die vingerbeentjie (r. 23) die magistraat?

Gee jou antwoord in EEN kort bondige sin weer.
	(2)


	15.14
Lees weer reël 23 – 26.  Watter ooreenkoms (verband) word regdeur die 
roman tussen De la Rey en die magistraat gesuggereer?
	(2)


	15.15
Wat, dink jy, is die funksie van hierdie geïmpliseerde verband waarna verwys 
word in Vraag 15.14 hierbo?
	(2)


	15.16
Lees weer reël 27 – 28.  Het die magistraat daarin geslaag om sy ondersoek 
suksesvol af te handel?  Motiveer jou antwoord.
	(2)

	OF
	


	VRAAG 16

PARAGRAAFTIPE VRAAG
	


	16.1
Die magistraat is seker een van die belangrikste karakters in die roman.  
Bespreek in 200 – 250 woorde die magistraat se rol en sy karakterontwikkeling 
deur die volgende in berekening te bring:
	


	· Die briewe wat hy aan sy vrou skryf

· Die verband tussen die boormasjien en die magistraat
	(20)


	16.2 Toorberg het een van die spogplase in die kontrei geword.  As gevolg van familietwis, skeiding, ens. het dit egter vervalle begin raak.

Bespreek in 100 – 120 woorde Toorberg as ruimte van skeiding deur van die volgende afleiers gebruik te maak:
	


	· Die dooieveld
· Hartseerland
· StiefMoolmans op die rand van Toorberg
· Stiefveld (Skaamfamilie)
	(10)

	TOTAAL VIR AFDELING C:
	[30]


	TOTAAL:
	100

